
Efni: Frumvarp, hollustuhættir og mengunarvarnir (viðaukar) - umsögn, mál nr. 436.

Á 201. fundi Heilbrigðisnefndar Suðurlands haldinn 17. desember sl. var eftirfarandi bókun 
gerð um ofangreint frumvarp (umsagnafrestur var framlengdur til 20. janúar):

Frumvarp til breytinga á lögum nr. 7/1998 er nú til umsagnar með fresti til 10. janúar 
2020. Drög að frumvarpi þessu var til umsagnar í nóvember og sendi 
Heilbrigðiseftirlit Suðurlands inn umsögn um drögin, sem hafa tekið þó nokkrum 
jákvæðum breytingum í lagafrumvarpinu sem birtist nú. Þessar breytingar hanga 
saman við skráningarreglugerð sem einnig var til umsagnar á haustdögum og var 
almennt ekki samstaða um meðal heilbrigðiseftirlitssvæða, enda er fullkomlega 
óeðlilegt að skrá skuli einföld fyrirtæki hjá öðru stjórnvaldi (UST) og á öðru 
stjómsýslustigi -  eðlilegast væri að skráning berist beint til viðkomandi 
heilbrigðiseftirlitssvæðis sem síðan staðfestir skráninguna áður en viðkomandi hefur 

starfsemi.

Heilbrigðiseftirlit Suðurlands leggur áherslu á að frumvarpið verði undirbúið betur áður en 
það verður tekið til afgreiðslu og það verði skoðað í samhengi við skráningarreglugerð sem 
jafnframt hefur verið í vinnslu. Skoðað verði til samanburðar hvernig kerfisbreytingu 
varðandi skráningu á heimagistingu hefur reitt af, en það má fullyrða að sú breyting hefur 
ekki tekist sem skyldi.

Bent er á að starfsleyfisskyld fyrirtæki í flokkunum: „Önnur sambœrileg starfsemi" 
undir eftirliti HES eru a.m.k. 400. Þar á meðal er mengandi matvælastarfsemi. Þetta 
eru flokkar sem stendur til að strika út úr lögunum samkvæmt frumvarpinu. Ma 
fullyrða að ekki sé á nokkurn hátt um einfóldun að ræða, eins og þó var lagt upp með 
við breytingu laganna. Þessi tala er samantekt úr skýrslu sem HES svæðin sendu a 
Umhverfisstofnun fyrir árið 2019.

Að öðru leyti er vísað til lyrri umsagna embættisins um málið og eru birtar í 
Samráðsgáttinni.

